
S C R I P T A

Numéro Scripta :  4898

Auteur(s) : Évreux (official)

Bénéficiaire(s) : Pont-de-l’Arche, Notre-Dame de Bonport (abbaye)

Genre d'acte : charte

Authenticité : non suspect

Datation : 1258, décembre

Action juridique : autre

Langue du texte :  latin

Analyse
Guillaume Legras vend aux religieux de Bonport une acre de terre à Léry.

Tableau de la tradition

Éditions principales

a.   Andrieux  Jules, Cartulaire de l’abbaye royale de Notre-Dame de Bon-Port de l’ordre de Cîteaux au diocèse
d’Évreux, Évreux, Hérissey, 1862, n° CCXXXX, p. 234.

Texte établi d’après a

Omnibus Christi fidelibus presentes litteras inspecturis, officialis Ebroicensis salutem in Domino. Noveritis quod
constituti coram nobis Guillelmus dictus Le Cras et Margareta, uxor ejus, de parrochia de Leri, recognoverunt
se vendidisse abbati et conventui Boni Portus, pro sex libris turonensium de quibus se tenuerunt pro pagatis
coram nobis, renunciantes exceptioni peccunie non numerate, terciam partem unius acre terre, sitam inter terram
Thome Legrin, ex una parte, et terram Nicholai Hasart, ex altera : dictis religiosis, pacifice tenendam et perpetuo
possidendam et ad ex eisdem voluntatem suam penitus faciendam. Preterea dicti Guillelmus et Margareta, sponte
et sine choactione, tactis solemniter sanctis ewangeliis, coram nobis juraverunt quod in dicta terra, nomine
hereditagii, dotalicii, elemosine, seu qualibet alia ratione sibi modo competenti, per se, vel per alium, nichil de
cetero reclamabunt, nec dictos abbatem et conventum super hoc aliquatenus molestabunt, et quod dictis abbatis
et conventui dictam terram contra omnes pro posse suo garantizabunt. Quod ut ratum permaneat, presenti scripto
sigillum curie Ebroicensis, ad eorum instanciam duximus apponendum.
Actum anno Domini Mº CCº Lº octavo, mense decembris. Valete in Domino.


